
Khmer | ភាសាខ្មែរ
ការចុះឈ្មោះចូលរៀនថ្នាក់ទី 
7 សម្រាប់ឆ្នាំ 2027 
នៅរដ្ឋវិចថូរៀ សិស្សចាប់ផ្តើមចូលរៀនសាលាមធ្យមសិក្សានៅពេលពួកគេឈា
នដល់ថ្នាក់ទី 7។ 
តើខ្ញុំអាចដាក់ពាក្យសុំនៅពេលណា?
ពាក្យសុំចុះឈ្មោះចូលរៀននៅសាលាមធ្យមសិក្សារដ្ឋក្នុងរដ្ឋវិចថូរៀ សម្រាប់ឆ្នាំ 2027៖
· បើកចាប់ពីថ្ងៃចន្ទ ទី 20 ខែមេសា ឆ្នាំ 2026
· ដល់ពេលកំណត់ត្រឹមថ្ងៃសុក្រ ទី 8 ខែឧសភា ឆ្នាំ 2026។
តើសិទ្ធិចុះឈ្មោះចូលរៀនរបស់កូនខ្ញុំមានអ្វីខ្លះ?
នៅរដ្ឋវិចថូរៀ កូនរបស់អ្នកមានសិទ្ធិចុះឈ្មោះចូលរៀននៅសាលារៀនជិតខាងដែលបានកំណត់ ('សាលារៀនក្នុងតំបន់') ក្រោមច្បាប់កំណែទម្រង់ការអប់រំ និងបណ្តុះបណ្តាល ឆ្នាំ 2006។ សាលារៀនក្នុងតំបន់របស់អ្នកត្រូវបានកំណត់ដោយតំបន់សាលាសម្រាប់អាសយដ្ឋានអចិន្ត្រៃយ៍របស់អ្នក។ អ្នកក៏អាចដាក់ពាក្យសុំទៅរៀននៅសាលាដែលមិនមែនជាសាលារៀនក្នុងតបន់របស់អ្នកបានដែរ។ សាលារៀនគួរតែចុះឈ្មោះកូនរបស់អ្នក ប្រសិនបើគេមានកន្លែងទំនេរ។ 
តើខ្ញុំចុះឈ្មោះកូនរបស់ខ្ញុំនៅថ្នាក់ទី 7 សម្រាប់ឆ្នាំ 2027 យ៉ាងដូចម្តេចដែរ?
ប្រសិនបើកូនរបស់អ្នករៀននៅសាលាបឋមសិក្សារដ្ឋក្នុងរដ្ឋវិចថូរៀ សាលាបឋមសិក្សានោះនឹងផ្តល់ឱ្យអ្នកនូវច្បាប់ចម្លងនៃ 'ពាក្យសុំកន្លែងចូលរៀនថ្នាក់ទី 7' ដែលអ្នកនឹងត្រូវបំពេញ ហើយប្រគល់មកវិញត្រឹមថ្ងៃសុក្រ ទី 8 ខែឧសភា ឆ្នាំ 
2026។ អ្នកក៏អាចរកឃើញទម្រង់បែបបទនៅក្នុងគេហទំព័រអំពីការផ្លាស់ពីសាលាបឋមសិក្សា ទៅសាលាមធ្យមសិក្សាផងដែរ។
អ្នកអាចរាយឈ្មោះសាលាមធ្យមសិក្សារដ្ឋរហូតដល់ទៅ 3 ដែលអ្នកពេញចិត្ត នៅក្នុងពាក្យសុំរបស់អ្នក។ 
ប្រសិនបើកូនរបស់អ្នកមិនចូលរៀននៅសាលាបឋមសិក្សារដ្ឋទេ អ្នកអាចទាក់ទងសាលាមធ្យមសិក្សាដែលអ្នកចង់ជ្រើសរើស សម្រាប់ព័ត៌មានបន្ថែមអំពីបែបបទចុះឈ្មោះ។
តើខ្ញុំអាចស្វែងរកសាលារៀនក្នុងតំបន់របស់ខ្ញុំ និងសាលារៀនផ្សេងទៀតនៅក្នុងតំបន់របស់ខ្ញុំដោយរបៀបណា?
អ្នកអាចស្វែងរកសាលារៀនក្នុងតំបន់ដែលអ្នកត្រូវបានកំណត់តំបន់ ដោយប្រើមុខងារស្វែងរកនៅលើគេហទំព័រ ស្វែងរកសាលារៀនរបស់ខ្ញុំ៖
1. វាយបញ្ចូល findmyschool.vic.gov.au ទៅក្នុងកម្មវិធីរុករករបស់អ្នក។
2. បញ្ចូលអាសយដ្ឋានបច្ចុប្បន្នរបស់អ្នកនៅក្រោម 'បញ្ចូលអាសយដ្ឋានរបស់អ្នកដើម្បីចាប់ផ្តើម'។
3. ជ្រើសរើសឆ្នាំ 2027 នៅក្រោម “Enrolment year (ឆ្នាំចុះឈ្មោះចូលរៀន)”។
4. ជ្រើសរើស 'មធ្យមសិក្សា' និង '7' នៅក្រោម 'ប្រភេទសាលា'។ 
ផែនទីនឹងបង្ហាញសាលារៀនក្នុងតំបន់ដែលអ្នកត្រូវបានកំណត់តំបន់។ ព័ត៌មានទំនាក់ទំនងលម្អិតសម្រាប់សាលារៀននោះ មាននៅខាងឆ្វេងនៃផែនទី។ ប្រសិនបើអ្នករំកិលចុះក្រោម អ្នកនឹងឃើញបញ្ជីសាលារៀនរដ្ឋទាំងប្រាំដែលនៅជិតបំផុតទៅនឹងអាសយដ្ឋានរបស់អ្នក។
ចុះបើខ្ញុំចង់ដាក់ពាក្យទៅសាលារៀនកាតូលិក ឬសាលារៀនឯករាជ្យ?
ប្រសិនបើអ្នកចង់ចុះឈ្មោះចូលរៀននៅសាលារៀនកាតូលិក ឬសាលារៀនឯករាជ្យ (មិនមែនសាលារៀនរដ្ឋ) អ្នកត្រូវតែអនុវត្តតាមបែបបទចុះឈ្មោះមួយផ្សេងទៀត។ អ្នកអាចស្វែងរកព័ត៌មានបន្ថែមនៅលើគេហទំព័រដូចខាងក្រោមនេះ៖
សាលារៀនកាតូលិក៖ vcea.catholic.edu.au/choosing-a-catholic-school/
សាលារៀនឯករាជ្យ៖ is.vic.edu.au/independent-schools/ 
ឪពុកម្តាយ និងអ្នកថែទាំទាំងអស់នៃសិស្សថ្នាក់ទី 6 ដែលកំពុងរៀននៅសាលាបឋមសិក្សារដ្ឋត្រូវតែបំពេញទម្រង់បែបបទសុំកន្លែងចូលរៀនថ្នាក់ទី 7  ទោះបីជាកូនរបស់ខ្លួននឹងចូលរៀននៅសាលាមិនមែនសាលារៀនរដ្ឋក៏ដោយ។ អ្នកអាចប្រើទម្រង់បែបបទនេះដើម្បីប្រាប់សាលាបឋមសិក្សារបស់អ្នក ថាអ្នកមានកន្លែងរៀននៅសាលាមិនមែនសាលារៀនរដ្ឋហើយ (រួមទាំងឈ្មោះសាលារៀននោះ) ឬកំពុងរង់ចាំការបញ្ជាក់។ ប្រសិនបើអ្នកមិនបំពេញទម្រង់បែបបទនេះទេ កូនរបស់អ្នកនឹងទទួលបានការផ្តល់ជូនកន្លែងចូលរៀនពីសាលាមធ្យមសិក្សារដ្ឋក្នុងតំបន់របស់ពួកគេ។


តើសាលារៀនផ្តល់អាទិភាពដល់ការដាក់ពាក្យសុំយ៉ាងដូចម្តេចដែរ?
សាលារៀនត្រូវតែផ្តល់ជូនការចុះឈ្មោះចូលរៀនដល់សិស្សទាំងអស់ដែលរស់នៅក្នុងតំបន់របស់ពួកគេ។ សាលារៀនក៏គួរតែផ្តល់ជូនការចុះឈ្មោះចូលរៀនដល់សិស្សដែលរស់នៅក្រៅតំបន់របស់ពួកគេផងដែរ ប្រសិនបើមានកន្លែងទំនេរ។
[bookmark: _Hlk130209341]ប្រសិនបើសាលារៀនមិនអាចចុះឈ្មោះចូលរៀនដល់សិស្សទាំងអស់ដែលរស់នៅក្រៅតំបន់របស់ពួកគេបានទេ ការដាក់ពាក្យត្រូវបានផ្តល់អាទិភាពតាមលំដាប់ដូចខាងក្រោម៖
1. សិស្សដែលមានបងប្អូនបង្កើតនៅអាសយដ្ឋានអចិន្ត្រៃយ៍ដូចគ្នា ដែលរៀននៅសាលានោះក្នុងពេលជាមួយគ្នា
2. សិស្សផ្សេងទៀតទាំងអស់ទៅតាមលំដាប់នៃចម្ងាយដែលជិតពីផ្ទះរបស់ពួកគេ ទៅសាលារៀននោះ។
សិស្សដែលរស់នៅក្រៅតំបន់សាលារៀននោះក៏អាចត្រូវបានពិចារណាសម្រាប់ការចុះឈ្មោះចូលរៀន ដោយផ្អែកលើហេតុផលអាណិតអាសូរក្នុងកាលៈទេសៈពិសេសផងដែរ។
ដើម្បីស្វែងយល់បន្ថែមអំពីរបៀបដែលការសម្រេចចិត្តចុះឈ្មោះចូលរៀនត្រូវបានធ្វើឡើង សូមចូលទៅកាន់ ការចុះឈ្មោះចូលរៀននៅសាលារៀន។
ចុះបើព័ត៌មានរបស់ខ្ញុំផ្លាស់ប្តូរបន្ទាប់ពីខ្ញុំបានដាក់ពាក្យសុំ?
សូមទាក់ទងសាលាបឋមសិក្សារបស់កូនអ្នក ឱ្យបានឆាប់តាមដែលអាចធ្វើបាន។ ពួកគេនឹងធ្វើបច្ចុប្បន្នភាពពាក្យសុំកន្លែងចូលរៀនរបស់អ្នក។
តើខ្ញុំអាចប្តឹងជំទាស់សាលាមធ្យមសិក្សាដែលខ្ញុំចូលចិត្តបានទេ ប្រសិនបើខ្ញុំមិនទទួលបានការផ្តល់ជូនកន្លែងរៀន?
បាទ/ចាស អ្នកអាចប្តឹងជំទាស់លទ្ធផលនៃការផ្តល់ជូនកន្លែងចូលរៀនរបស់អ្នក។ ប្រសិនបើកូនរបស់អ្នកចូលរៀននៅសាលាបឋមសិក្សារដ្ឋ សាលាបឋមសិក្សារបស់ពួកគេអាចផ្តល់ឱ្យអ្នកនូវច្បាប់ចម្លងនៃពាក្យប្តឹងជំទាស់របស់ក្រសួង ដែលពន្យល់ពីរបៀបដាក់ពាក្យប្តឹងជំទាស់ជាមួយសាលាមធ្យមសិក្សាដែលអ្នកពេញចិត្ត។
ប្រសិនបើកូនរបស់អ្នករៀននៅសាលាបឋមសិក្សាមិនមែនសាលារៀនរដ្ឋ សូមទាក់ទងសាលាមធ្យមសិក្សានោះដោយផ្ទាល់។ ពួកគេអាចផ្តល់ឱ្យអ្នកនូវទម្រង់បែបបទប្តឹងជំទាស់ និងព័ត៌មានអំពីបែបបទនៃការប្តឹងជំទាស់។
ចុះបើខ្ញុំដាក់ពាក្យសុំពីសាលាបឋមសិក្សាមិនមែនសាលារៀនរដ្ឋ (សាលារៀនកាតូលិក ឬសាលារៀនឯករាជ្យ)?
ប្រសិនបើកូនរបស់អ្នករៀននៅសាលាបឋមសិក្សាមិនមែនសាលារៀនរដ្ឋ អ្នកគួរតែបំពេញទម្រង់បែបបទ្នើសុំកន្លែងចូលរៀនថ្នាក់ទី 7 ហើយដាក់ដោយផ្ទាល់ទៅសាលាមធ្យមសិក្សារដ្ឋដែលអ្នកពេញចិត្តត្រឹមថ្ងៃសុក្រ ទី 8 ខែឧសភា ឆ្នាំ 
2026។ 
អ្នកអាចទាញយកទម្រង់ពាក្យសុំដែលមាននៅក្នុងកញ្ចប់ព័ត៌មានសម្រាប់ឪពុកម្តាយអំពីកន្លែងចូលរៀនសម្រាប់សិស្សថ្នាក់ទី 6 ដល់ថ្នាក់ទី 7 ពីសន្លឹកគេហទំព័រស្ដីអំពី ការផ្លាស់ពីសាលាបឋមសិក្សា ទៅសាលាមធ្យមសិក្សា។
តើខ្ញុំអាចរកព័ត៌មានបន្ថែមអំពីបែបបទនៃការផ្ដល់កន្លែងចូលរៀនថ្នាក់ទី 7 នៅឯណា?
អ្នកអាចស្វែងរកកញ្ចប់ព័ត៌មានអំពីបែបបទនៃការផ្ដល់កន្លែងចូលរៀនថ្នាក់ទី 7 នៅតាមសន្លឹកគេហទំព័រ ការផ្លាស់ពីសាលាបឋមសិក្សា ទៅសាលាមធ្យមសិក្សា។ អ្នកក៏អាចស្នើសុំច្បាប់ចម្លងនៃកញ្ចប់ព័ត៌មានពីសាលាបឋមសិក្សារបស់កូនអ្នកផងដែរ។  
ប្រសិនបើអ្នកត្រូវការជំនួយក្នុងការបកប្រែកញ្ចប់ព័ត៌មាន សូមពិភាក្សាជាមួយសាលាបឋមសិក្សារបស់កូនអ្នក។
តើខ្ញុំត្រូវទាក់ទងអ្នកណាដើម្បីសុំជំនួយ?
អ្នកសម្របសម្រួលថ្នាក់ទី 6 អ្នកសម្របសម្រួលអន្តរកាល ឬនាយកសាលាបឋមសិក្សារបស់កូនអ្នក អាចជួយអ្នកទាក់ទងនឹងសំណួរទាំងឡាយណាដែលអ្នកអាចមានអំពីបែបបទនៃការផ្ដល់កន្លែងចូលរៀនថ្នាក់ទី 7។ 
[bookmark: _Hlk152921667]តំណភ្ជាប់ដែលមានប្រយោជន៍
Find my School (ស្វែងរកសាលារៀនរបស់ខ្ញុំ) – findmyschool.vic.gov.au 
តំបន់សាលារៀន – vic.gov.au/school-zones  
ការចុះឈ្មោះចូលរៀននៅសាលា – vic.gov.au/how-choose-school-and-enrol 
ការផ្លាស់ទៅសាលាមធ្យមសិក្សា – vic.gov.au/moving-primary-secondary-school-information-parents-and-carers 
ពិការភាព និងការអប់រំមានលក្ខណៈរួមបញ្ចូល – vic.gov.au/disability-and-inclusive-education 
ទំនាក់ទំនងការិយាល័យប្រចាំតំបន់ – vic.gov.au/office-locations-department-education 
ការសាកសួរទូទៅ
អ៊ីមែល៖ enquiries@education.vic.gov.au
ទូរសព្ទ៖ 1800 338 663

តារាងពេលវេលាសម្រាប់ការផ្ដល់កន្លែងចូលរៀនថ្នាក់ទី 
7 ក្នុងឆ្នាំ 2027
	កាលបរិច្ឆេទ ឆ្នាំ 2026
	តើឪពុកម្តាយ/អ្នកថែទាំត្រូវធ្វើអ្វីខ្លះ?

	ត្រីមាសទី 1៖ ថ្ងៃអង្គារ ទី 27 ខែមករា ឆ្នាំ 2026 (សិស្សចាប់ផ្តើមនៅថ្ងៃទី 28 ខែមករា) – 
ថ្ងៃព្រហស្បតិ៍ ទី 2 ខែមេសា ឆ្នាំ 2026

	ចាប់ពីត្រីមាសទី 1 ឆ្នាំ 2026
	· ចូលរួមដំណើរទស្សនកិច្ចសាលារៀនដែលរៀបចំដោយសាលាមធ្យមសិក្សា (តាមការស្ម័គ្រចិត្ត)។

	ត្រឹមថ្ងៃព្រហស្បតិ៍ ទី 2 ខែមេសា 
ឆ្នាំ 2026
	· តំបន់សាលារៀនសម្រាប់ឆ្នាំសិក្សា 2027 អាចរកបាន។ អ្នកអាចស្វែងរកសាលារៀនក្នុងតំបន់របស់អ្នកនៅគេហទំព័រ www.findmyschool.vic.gov.au។ 

	ត្រីមាសទី 2៖ ថ្ងៃចន្ទ ទី 20 ខែមេសា ឆ្នាំ 2026 – ថ្ងៃសុក្រ ទី 26 ខែមិថុនា ឆ្នាំ 2026

	ចាប់ពីថ្ងៃចន្ទ 
ទី 20 ខែមេសា 
ឆ្នាំ 2026
	· ចាប់ពីដើមត្រីមាសទី 2 សាលាបឋមសិក្សានឹងផ្តល់ជូនកញ្ចប់ព័ត៌មានអំពីការផ្ដល់កន្លែងចូលរៀនថ្នាក់ទី 6 ដល់ថ្នាក់ទី 7 ដល់ក្រុមគ្រួសារសិស្សថ្នាក់ទី 6។ កញ្ចប់នេះរួមមាន 'ពាក្យសុំកន្លែងចូលរៀនថ្នាក់ទី 7'។  
· អ្នកក៏អាចទាញយកកញ្ចប់ព័ត៌មានអំពីការផ្ដល់កន្លែងចូលរៀនពី ការផ្លាស់ទៅពីសាលាបឋមសិក្សា ទៅសាលាមធ្យមសិក្សាសម្រាប់ព័ត៌មានលម្អិតបន្ថែម។ 

	ត្រឹមថ្ងៃសុក្រ ទី 8 ខែឧសភា 
ឆ្នាំ 2026
	· សូមដាក់ពាក្យសុំការផ្ដល់កន្លែងចូលរៀនថ្នាក់ទី 7 ទៅកាន់សាលាបឋមសិក្សារបស់កូនអ្នក។
· ប្រសិនបើកូនរបស់អ្នកកំពុងរៀនសូត្រមានមូលដ្ឋានតាមផ្ទះ ឬកំពុងរៀននៅសាលាមិនមែនសាលារៀនរដ្ឋ សូមដាក់ពាក្យសុំដោយផ្ទាល់ទៅកាន់សាលាមធ្យមសិក្សារដ្ឋដែលអ្នកពេញចិត្ត។

	ថ្ងៃពុធ ទី 24 
ខែមិថុនា 
ឆ្នាំ 2026
	· សាលាមធ្យមសិក្សានឹងជូនដំណឹងដល់អ្នកជាលាយលក្ខណ៍អក្សរ អំពីលទ្ធផលនៃការផ្ដល់កន្លែងចូលរៀនសម្រាប់ឆ្នាំសិក្សា 2027 ត្រឹមកាលបរិច្ឆេទនេះ។

	ត្រីមាសទី 3៖ ថ្ងៃចន្ទ ទី 13 ខែកក្កដា ឆ្នាំ 2026 – ថ្ងៃសុក្រ ទី 18 ខែកញ្ញា ឆ្នាំ 2026

	ថ្ងៃសុក្រ ទី 17
ខែកក្កដា 
ឆ្នាំ 2026
	· ប្រសិនបើអ្នកមានបំណងប្តឹងជំទាស់ សូមដាក់ពាក្យប្តឹងជំទាស់ជាលាយលក្ខណ៍អក្សរទៅសាលាមធ្យមសិក្សាដែលអ្នកពេញចិត្តត្រឹមកាលបរិច្ឆេទនេះ។

	ត្រឹមថ្ងៃអង្គារ ទី 4 ខែសីហា 
ឆ្នាំ 2026
	· សាលាមធ្យមសិក្សានឹងជូនដំណឹងដល់អ្នកជាលាយលក្ខណ៍អក្សរ អំពីលទ្ធផលនៃការប្តឹងជំទាស់។

	ត្រឹមថ្ងៃអង្គារ 
ទី 11 ខែសីហា 
ឆ្នាំ 2026
	· សូមបញ្ជាក់ការទទួលយកកន្លែងចូលរៀនរបស់កូនអ្នកដោយបំពេញ 'សន្លឹកទទួលយកកន្លែងចូលរៀនថ្នាក់ទី 7' ហើយប្រគល់វាទៅសាលាបឋមសិក្សារបស់កូនអ្នក។

	ត្រឹមថ្ងៃអង្គារ 
ទី 18 ខែសីហា 
ឆ្នាំ 2026
	· ប្រសិនបើអ្នកបានប្តឹងជំទាស់ទៅសាលាមធ្យមសិក្សាដែលអ្នកពេញចិត្តដោយមិនបានជោគជ័យ អ្នកអាចដាក់ពាក្យប្តឹងជំទាស់ជាលាយលក្ខណ៍អក្សរទៅកាន់នាយកតំបន់ដែលពាក់ព័ន្ធ។

	ត្រីមាសទី 4៖ ថ្ងៃចន្ទ ទី 5 ខែតុលា ឆ្នាំ 2026 – ថ្ងៃសុក្រ ទី 18 ខែធ្នូ ឆ្នាំ 2026

	ត្រឹមថ្ងៃសុក្រ 
ទី 16 ខែតុលា 
ឆ្នាំ 2026
	· ប្រសិនបើអ្នកបានដាក់ពាក្យប្តឹងជំទាស់ជាមួយនាយកតំបន់ តំបន់នឹងជូនដំណឹងដល់អ្នកជាលាយ លក្ខណ៍អក្សរអំពីលទ្ធផលត្រឹមកាលបរិច្ឆេទនេះ។ នេះអនុវត្តចំពោះបណ្តឹងជំទាស់ទាំងឡាយដែលទទួលបានត្រឹមថ្ងៃអង្គារ ទី 18 ខែសីហា ឆ្នាំ 2026 ប៉ុណ្ណោះ។

	ថ្ងៃអង្គារ ទី 8 
ខែធ្នូ ឆ្នាំ 2026
	· សាលាមធ្យមសិក្សារៀបចំទិវាតម្រង់ទិសសម្រាប់សិស្សថ្នាក់ទី 6។

